
Llythyr agored at drigolion a busnesau ledled Bwrdeistref Sirol Caerffili: 

 

Gyda Chalan Gaeaf a noson tân gwyllt yn prysur agosáu, mae'n teimlo'n fel mae’r gaeaf rownd y 

gornel. 

 

Yn anffodus, mae'r adeg hon o'r flwyddyn hefyd yn dod â thymor y ffliw a phwysau ychwanegol 

yn y gaeaf ar wasanaethau'r GIG a'r Cyngor, sydd eisoes o dan straen enfawr oherwydd y 

pandemig COVID-19 cyfredol. 

 

Mae mor bwysig ein bod ni i gyd yn cadw'n wyliadwrus ac yn deall nad yw coronafeirws wedi 

diflannu. Mae'n parhau i fod yn fygythiad gwirioneddol i fywydau llawer o bobl yn ein cymuned ni, 

felly, nid nawr yw'r amser i fod yn hunanfodlon. 

 

Rwy'n sylweddoli ein bod ni i gyd wedi blino ar y cyfyngiadau a'r aflonyddwch mae'r pandemig 

wedi'i achosi dros y 18 mis diwethaf. Fodd bynnag, mae'n bwysig cydnabod bod effaith 

coronafeirws ar rai o'n dinasyddion mwyaf agored i niwed ni yn dal i fod yn ddifrifol iawn. 

 

Mae'n wir bod y rhaglen frechu wedi bod yn llwyddiant ysgubol, ac yn bendant, mae wedi 

lleihau'r cysylltiad rhwng achosion positif, treulio cyfnod yn yr ysbyty a salwch difrifol. 

 

Mae hyn oherwydd eich ymdrech anhygoel ar y cyd i sicrhau bod cynifer o bobl â phosibl yn cael 

eu brechu'n llawn. Hoffwn i ddiolch i bawb sydd wedi cael eu brechiadau mewn modd mor 

amserol. 

 

Rydyn ni'n canolbwyntio nawr ar symud i'r rhaglen cyflwyno brechiadau atgyfnerthu a brechu 

mwy o bobl ifanc yn llawn i leihau nifer yr achosion positif ymhellach.  

 

 



Rwy'n cydnabod yn llwyr y bydd y misoedd nesaf yn anodd iawn wrth i ni lywio ein ffordd ni 

drwy'r gaeaf. Rydyn ni eisoes yn gweld nifer yr achosion positif yn codi i lefelau pryderus 

mewn rhai rhannau o Gymru, ac rwy'n ofni y bydd hyn yn debygol o gynyddu ymhellach oni 

bai ein bod ni i gyd yn gwneud ein rhan ni i fynd i'r afael â'r feirws marwol hwn. 

 

Parhewch i ddilyn cyngor Llywodraeth Cymru a chadw at yr holl gyfyngiadau perthnasol. 

Daliwch ati i wisgo masgiau a chadw pellter cymdeithasol gymaint ag y gallwch chi. Parhewch 

i weithio gartref os yn bosibl a chymryd camau cadarnhaol i'ch diogelu eich hun ac eraill ym 

mhopeth a wnewch chi. 

 

Fe wnawn ni ddod drwy hyn, ond efallai y bydd ychydig fisoedd anodd o'n blaenau ni, felly, 

gadewch i ni edrych ar ôl ein hunain, gofalu am ein hanwyliaid ni a gofalu am fuddiannau 

gorau'r gymuned gyfan. 

 

Diolch 

 

Y Cynghorydd Philippa Marsden 


